
   Tauga upu na mafua ai le oti o se teine a’oga 

     E le masani ona faate’a se lima  

tausaga mai se a’oga ae o le mea lena 

na fai e le a’oga a Fernworth Primary.  

I le aso 2 o Mati na amata ai le  

faasalaga o se tasi ana tamaitiiti, ona 

ua avea ma faatupu faalavelave. Ua 

avea le saua o lenei tama ma popolega 

o le a’oga i le saogalemu o isi tamaiti. 

Fa’ato’ā faaa’e i le kuata lona lua.  

    I se a’oga i Kalaiesete ua faate’a ai 

foi ni tamaiti, ta’i 12 tausaga, se  

to’alima. Na maua o ulaula mariuana    

i se malaga a le a’oga sa auai.  

Manaomia ona a’oa’o  
siepi ma ava  

www.ola888.com 

Poo a mai lau tou vaai, tamaiti?  

    Na lolofi ane le mamalu o Samoa i le 

Paka o Hayman i Manukau e fia maimoa 

i le ausiva mai Samoa, le Taupou  

Manaia. Sa fai i latou ma sui o Samoa     

i lenei tauaofiaga o fiafiaga e ta’u ai le  

igoa Pasefika. Ma e lei vale lava lo latou 

pulunaunau mai. Na sioa tagata uma      

a o siva le lupe Samoa i ana siva. Na 

faapea se tala a le loomatua sa iai, “O le 

sa’o la lela o siva, ua le iloa nei mau taga 

ua fai e tupulaga i nei aso.”   

    E pei ona faaalia o le faamoemoe o 

lenei ausiva o le faaolaolaina o le siva 

Samoa moni i taga, le pā’o ma mea uma 

lava na. E faaolaola ai foi ma upu tausiva 

faaSamoa ua tau galo atu i le faalogo. 

Avatu le faamalo i ta’ita’i o lenei a’oga     

i lenei taumafaiga taua. Malo le tauata’i. 

Faate’a ma le a’oga 
se lima tausaga 

     Fai mai le Matagaluega o A’oga o 

loo misi e tamaiti nisi vaega taua o le 

latou Numera. Ua matauina ia latou 

su’esu’ega le vaivai o tamaiti i siepi 

(shapes) ma ava (spaces). E foliga o 

loo ave pea le faamuamua i tomai 

faavae e iai le faatele ma le toese, ae 

tatau ona ave foi le faataua i vaega 

nei. E ta’u i le Igilisi o le siometeri.  

   O se tauga upu  

i le va o se tama ma se 

teine a’oga na mafua ai  

le oti o se teine a’oga 

20 tausaga le matua.  

   O le ta o le 10 i le po    

o le Aso Faraile na 

faamaonia ai o lea e     

fomai, ina ua siliga ni 

taumafaiga e toe  

faaola mai ai.  

    Na tupu lenei  

faalavelave i le aai o  

Pamasetone Matu, i se tuatusi  

mautotogi e lata i le lotoa a’oga o le  

Iunivesite a Massey. O le ua maliu  

ma le ua molia e nonofo faatasi i lena  

tuatusi.  

    O laua foi o ni tagata a’o’oga o le  

iunivesite a Massey.  

    E tusa i molimau na fufusu i laua ma 

faapea ona tulai mai ai le faalavelave 

tuga.  

    O loo ua taofia nei le tama 21 tausaga 

le matua e leoleo e faatali ai lona 

faamasinoga.  

    O loo talia foi le su’esu’ega a fomai  

i le tino o le ua maliu e faavae ai se  

Se vaega o le lotoa a’oga a le iunivesite o Massey i Pamasetone Matu 

faamatalaga mautu i le mea na tupu.   

    I le taimi nei o loo faaauau su’esu’ega 

a leoleo e aofia ai ni faatalanoaga ma le  

a’oga, ae faapea foi matua, uo ma e  

e felata’i ma i laua na aafia.  

    Atonu o se taimi o i luma e maua ai ni 

faamatalaga faaopoopo i le mea tonu na 

tupu ma le mafuaaga tonu na tupu ai.       

    I Niu Sila nei e le masani ona tutupu  

ni faalavelave faapenei i fanau a’oga e iu 

i le oti. I le 2008, i se tasi faalavelave    

lausilafia i Niu Sila, na tupu lea i le va o 

se teine a’oga ma se faia’oga. Na maliu 

Sophie Elliot, 22, ina ua fasioti e Clayton    

Weatherston, e fa’aaoga ai se naifi.  

Laufatu: faafiafiaga Samoa anamua  

Manaia taupou manaia mai Samoa Manaia taupou manaia mai Samoa 

© bluesky samoa 

Vaai mai foi i la’u tu faasasa! 

Faamaisega faapitoa ia Tofa ma le auaiga Winterstein i lenei taimi faanoanoa.  



    “mafaufauga o le vaiaso”   

     O le upu a le pule 

faatonu o le COMET, le 

tamaitai o Susan Warren, 

(ata) lea ua fai ma autu o 

lenei faasoa.  

    E mafua le lafoga i le 

tulaga moni o mea tutupu  

o loo aafia ai fanau  

Pasefika ma isi foi fanau e  

o mai i aiga e iai ni a latou 

gagana muamua. E ulufale latou i  

a’oga o ni e tautatala i ni gagana se 

lua, ae uma ane le a’oga ua toe tasi  

le gagana e fesoota’i ai.   

   E iloga le moni o lea fuaitau i le 

toatele o fanau o loo a’oa’oina i a’oga 

a Niu Sila i le na o le Igilisi.   

   E matauina i nisi fanau e pei o Initia 

ma latou mai nuu Asia le mafai ona 

latou tauaveina pea gagana e lua e 

fesoota’i ai. Mo fanau na ola a’e i     

Niu Sila nei, na o le tautala ae le iloa 

tusitusi i la latou G1. Ae iai nisi e 

a’oa’o i ai e o latou matua lea tomai.   

    O le mea lilo lea i faiganuu Asia le 

mafai pea ona faamalosia fanau e 

faaaoga a latou gagana i le fale 

tainane na o le tautala.  

   Ae faapefea fanau Pasefika? E 

salasala. Vagana fanau o loo 

faamalosia le faaaogaina o a latou  

gagana muamua i se poloaiga a 

matua, ae o le toatele lava e fesootai  

i le leo Peretania.   

     E le gata ua popoto e tautatala ai 

ai a ua atamamai foi e tusitusi ai. I le 

iuga, e maua le tasi ae maumau le isi.  

E ola le tasi ae mate le isi.  

    O le faamoemoe o polokalame o 

a’oga e faaaoga ai gagana e lua i se 

tulaga tutusa, ina ia mafai e fanau  

mai siosiomaga faapenei ona ulufale 

ma gagana e lua, ma toe ulufafo ma  

gagana e lua pe sili atu foi.  

    E le faigata ona molimauina lea i 

iunite Samoa ua latou tofoina ausiga 

ma faaiuga manuia o nei polokalame.  

    E le gata i le faatumauina pea o le 

gagana Samoa i le tautala, a ua 

faapena foi i lona faaaogaga o se 

meafaigaluega o sootaga i le faitau 

atoa ma fetusia’iga.  

    Ona maua lea le sini tausaafia o loo 

tala’iina e nei polokalame, o le leai o 

se toese ae na o le faaopoopo.  
E tofu le ao uliuli ma se tosi siliva – upu ua leva 

Faasoa o le Vaiaso:   

    Ua faaaoga e Warren le 

upu Peretania, ‘strategy’ 

(auala) e faaigoa ai lana    

faatu lea ua sapai e le Fono  

a Aukilani. O le fesili poo le 

auala lea i se gaioiga malosi, 

poo le auala e taliina ai 

mana’oga o le itumalo i mea 

taugagana, atonu lava o le  

agaga lea. 

     O a ni itu lelei o le amatamea o  

Aukilani? Muamua, e tatau ona iloa  

Aukilani i le tele o ana gagana. E leai se 

taulaga e iloa i ni vaafaila, e tele atu foi 

vaafaila i isi taulaga tetele—e iai foi 

vaafaila i Apia. Ae afai e taulagia sea 

malosiaga: o le taulaga o gagana e 160   

a le lalolagi—o le taulaga o leo a le      

Pasefika—ona iloga lea o lona amana’ia.  

    Ona tilotilo mai lea o le lalolagi ia   

Aukilani o se ofaga o gagana. Auā a ta’u  

gagana ua tau le mafaufau i mea tau le 

ola a’oa’oina, su’esu’ega tauleatamai,   

sosaiete faaonaponei o aganuu e tele e 

mafai ona ola fetala’i ma nonofo faatasi.  

   Ona mulimuli mai lea o faamanuiaga. 

Muamua, i faiā ma sootaga lelei i le va o 

lanu ma tagata. Lua, i le faatupulaia o le 

tamaoaiga e pei ona ta’ua e Warren.  

    I le itu i upufai faamalo e iai foi sona 

lelei mo Aukilani. E 160 gagana e maua   

i totonu o le taulaga, o ni aseta nei na te 

faaaoga lelei e tala’iina atu ai o ia i le 

lalolagi ma maua ai avanoa o pisinisi i 

a’oga ma turisi, ae le ta’ua sootaga 

taualoa faaupufai ma isi taulaga faapea.   

    O le malosiaga lea o loo tu ai taulaga 

tetele e pei o Niu Ioka i Amerika, Toronto 

ma Vancouver i Kanata, ma isi foi.  

    O le auala foi lea e ao ona tali atu ai 

Aukilani i le pule faumalo mai Ueligitone   

i upufai o lenei atunuu, le faa’ainaelo i    

gagana a faiganuu laiti, ae taulagi na o le 

Igilisi ma le Maori.  

    E mafai e Aukilani ona ta’u atu i ta’ita’i 

o le malo ua sui le vaai. Ua sui manatu. 

Ua liu le tai o upufai o gagana talu ona 

pepese tagata i viiga o tupu ma emepaea.  

    O le faanoanoaga auā na o o tatou   

lava ta’ita’i e le iloaina. Pe mumusu foi e  

faailoa ona o nisi mafuaaga.              

“ulufale ma gagana e lua ae ulufafo ma le tasi” 

Talanoa ai foi: Pole ma Papa 

Totogi o faia’oga ma 

faaiuga faigofie 

     I le vaiaso na se’i mavae na tutotonu 

ai le mataupu i totogi o faia’oga i le 

faasoa a Niu Sila lautele. I le taofi  

tusitusia o le alii faia’oga o Steve  

McCabe i le NZ Herald na laga’ia ai ni 

taofi se tele i luga o alaleo leitio, e  

toatele lava e lagolagoina le faia’oga.  

    E faigofie le finau a McCabe—i aga o 

le lafoga faaTofilau Eti—afai ua manatu 

faipule o le atunuu e lelei mo latou le  

siitaga 5.5 pasene, o lona uiga e lelei foi 

mo faia’oga o le PPTA lea ua lata mai le 

taimi e feutaga’i ai ma le minisita i o 

latou totogi.  

    Mo latou e lei silafia le upu a Tofilau  

Eti, ‘o le mea e lelei mo Upolu e lelei foi 

mo Savaii.’ Pe lelei foi mo Apia, e lelei 

foi mo Salelologa. Pe faapea foi o le 

fasipovi e taumafa ai le faipule e manogi 

foi i le tausami a le faia’oga.  

    Ua 39 tausaga o tuli e faia’oga le 

saosaoa o le tau faaopoopo o oloa e  

siitia a’e i lea tausaga i lea tausaga,  

saunoa McCabe. Ana fai e faitaulia nei 

siitaga poo penei ua aulia le $109,000   

o le totogi mo faia’oga. I le taimi nei, o 

loo lagomau i le $72,000, a o faipule e 

$156,000 i le siitaga fou ua iai nei.  

   Sala ina faameo McCabe. O faia’oga  

o nisi ia faigaluega e lesitala o latou faiva 

pei lava o foma’i, e tausisia ni tapulaa 

ma ni agavaa tatau e mafai ai ona talia 

ma faaulufale. A o faipule e leai ni mea 

faapena. Agavaa pe le agavaa, a’oga pe 

lei a’oga, ae mafai ona e ulufale ma 

amata loa i le $156,000 i le tausaga.  

    A o finau le malo i le mataupu o le   

totogi faia’oga e fua ia latou galuega e 

fai, ae leai ni tuutuuga faapena mo 

faipule. Na o le faipule lava ia na te 

silafia poo fetaui le taui o loo ia maua ma 

ana galuega o loo fai i aso taitasi.  

    Ae malie foi le tala i le faia’oga faatau 

pauta oona lea ua talia e toe ulufale i le 

potua’oga. Faapea foi le isi ua se’ia lona 

laisene ina ua faamaonia lona tasui o 

faaiuga o su’ega a tamaiti.  

    Ia, e le o faia’oga uma, ae na o sina 

vaega o loo faia mo se ta’uleleia. Tailo 

po ua e faafofoga i le isi faiga, tuu ifo i 

lalo togi o tamaiti popoto e saga maua ai 

tupe mai le Matagaluega. Ia talanoa ai 

foi, ae gata lava ia Pole ma Papa.     

     E mili soo mata o le tama o   

Lama, e le o se aga e masani ai;  

ua tupu ai sina popole o ona 

matua, ma aga’i atu loa e vaai la 

latou fomai. Na iloa ane e iai se 

faama’i mata ua amata ona aafia 

ai. Ana se’i faatuai, e afaina lana 

vaai.      

   E tatau ona ta’i lua pe lima  

tausaga ma vaai le fomai ae o le tala  

a le tusi ‘oti lena mo nisi o tatou pe a 

ta’u mai le $80+ e totogi e vaai ai. 

Faafetai o loo iai ni ofo faapitoa  

faavaitaimi e pei o na a le Specsavers, 

Visique, ma isi foi.  

   O le vaai o le tasi sulu o le tino 

aupito faaaoga soo ma iloga lona 

tutotonu i le fe’au o le a’oa’oina o  

fanau poo tatou foi. Ae leai foi se sulu 

aupito sili ona faaaoga sese ma  

faatamala i ai, aemaise i nei aso o le 

fetuleni mai o le mau faatosina (oloa) 

e manaomia ai le tautua a le vaai.    

   E lei mamao atu le faalauiloaga o le 

kemupeni o le igoa ‘Faasao la tatou 

vaai’ (save our sight) a le asosi o     

fomai mata, ma o loo faaauau pea   

lana savali i totonu o le atunuu, ia   

utagia le feau o le tausia lelei o le vaai 

a le fanau ma matua i aso uma.  

    Tusa ma se 70,000 le aofai o tagata  

Niu Sila e faaletonu a latou vaai. O iai 

e na soifua mai ma ni faaletonu ae 

toatele foi e na maloloina le vaai a o 

talavou, peitai ua aafia i ma’i taumata 

ona o le le tausia lelei o lea itutino. 

   Mo le fanau a’oga, e matua taua le 

sootaga o le vaai maloloina ma se  

a’oga maloloina, mai lava i le taimi e 

ulufale ai i le potu a’oga e aulia le  

taimi e moe ai.  

  I nei aso o le mau mana’oga i le vaai 

lelei, ua faapea foi ona faamanatu mai 

ai le manaomia o le tausiga lelei o le 

vaai. Ua le toe iai ni laupapa uli ma ni 

sioka, a o laupapa papa’e e iai taimi e 

tau le manino ai, pe segaia foi le vaai i 

luga o fa’ata o komepiuta pe a le lelei 

ona faatonu lona malamalama e  

fetaui tonu ma le malosi o le vaai. Ua 

tulai mai ai ni faaletonu taatele e pei o 

le nenefu ma le toesea o le malosi.    

   Faaopoopo lea i ai ma le pupula fai 

fai pea i le fa’ata o le selifoni, le TV,   

le ipad, ae le ta’ua tusi a’oga ma  

OLA 

meaa’oga e sili ona mana’omia ai le 

vaai maloloina. O le mea lea e matua 

taua ai le fesoasoani a matua, mai lava 

i le taimi a o laiti le fanau, faapea mai le 

asosi o fomai mata a Niu Sila.  

   O tu ma masani e a’oa’o i le aiga a o 

laiti ma tausisia pea e sili lo latou aoga  

i le fanau i lo se upu a faia’oga. O le  

lava o le malologa i le po o se mea e 

tatau ona tausisia e tamaiti uma, e 

mafai ai ona faatumauina le vaai 

maloloina a o feagai ma a’oga.  

    Fautua mai foi le asosi, e tatau ona 

ave le fanau e su’e la latou vaai pe a 

aulia laasaga nei o le matua: 1. i le va o 

le 6 ma le 12 masina;  2. i le va o le o le 

2 ma 3 tausaga;  3. pe a sauni e ulufale 

i le a’oga;  4. a o faagasolo tausaga o 

le olaga a’oga.  

    I nei aso, ua lelei le pupula a moli i le 

po peitai ua avea ma ala e faaaoga 

sese ai le vaai ma faapea ona tulai mai 

ai ni ma’i fou sa le’i masani ai. O le  

fautuaga a le asosi, afai ua iloa ni 

faailoilo i le fanau e tusa i la latou vaai, 

ua tatau loa ona vaai se fomai mata e 

lata ane.  

    A e e le tatau foi ona alotamala i le 

fili masani, le la e feagai ma mata i aso 

uma. E iai a’oga ua faataga le 

faaaogaina o ‘mata o le la’ i totonu o 

lotoa a’oga. Ae tatau ona saili le  

fautuaga a fomai mo mata lelei e 

faaaoga e le fanau. Ae le o mata ta’i $2 

o loo maua i faleoloa o mea taugofie.  

   E faapena foi mo mata faitautusi ma 

mata vaai e faaaoga e nisi o le fanau i 

aso uma. E tatau lava ona saili le  

fautuaga a fomai faapitoa.  

    Ae o se fe’au lelei foi mo matua ma 

tagata uma. E taua lau silasila ma la’u 

vaai. O le totogi o le foma’i o se tupe 

aoga lea e te faaaluina mo oe ma lou 

aiga. E taua la tatou vaai, auā o le sulu 

aupito taua lea o le tino atoa.       

  

Ripoti o le Vaiaso:  

Poo faape’i le maloloina o lau vaai?  

    O ni faamatalaga taua nei o loo naunau 

fomai e faailoa atu mo le silafia a matua ma 

tatou uma e faatatau i le vaai:  

 E fesoota’i lelei le vaai a le fanau ma 

so latou mafaia i totonu o le potua’oga;  

 E faitau fanau i o latou mata i le tele o 

taimi; e galulue ma gaoioi ma faauiga 

mea latou te fai e ala i la latou vaai;  

 E tatau i matua ona iai so latou iloa i le 

tausiga o mata latou te iloa vave ai ni 

faaletonu e tula’i mai ma saili 

fesoasoani loa;   

 O le vaai maloloina e aofia ai le vaai 

mamao, le vaai latalata i se galuega e  

fai (ft., faitau le tusi, ta se faatagata), 

taula’i tonu le vaai, pe tepa i se itu. E 

tatau ona faia uma o nei i soo se 

mamao e aunoa ma le faalavelaveina;  

 O tomai e aofia i le vaai e iai nei: mafai 

e mata ona taula’i tonu i se mea pe sui 

foi e aunoa ma le faafaigata; mafai e 

mata e lua ona gaoioi faatasi; mafai e 

mata ona o faatasi i le taimi e faitau ai 

se tusi, pe sui faafuasei le taula’iga; 

mafai e mata ona galulue faatasi ma isi 

sulu o le tino ina ia mafai e le fanau 

ona vaai ma malamalama i le taimi e 

tasi;  

 I le tausiga o le vaai a le fanau, e tatau 

i matua, tausitama poo faia’oga foi ona 

su’esu’e pe iai se sootaga o faafitauli o 

fanau i le a’oga ma se faaletonu i lana 

vaai e lei faailoaina i uluai su’esu’ega;  

 E tatau i matua ona mataitū faailoilo 

nei e fesoota’i i faafitauli o le vaai: 

musu e tilotilo i se tusi, e le nofo sa’o; 

faatafa le ulu i se itu se tasi; moeiini le 

mata e tasi a o faitau se tusi; emoemo 

faalausosoo mata, mili soo mata i le   

lima; fefo’ifo’ia’i le faitau, motumotu le 

faitau; alu se taimi o fai se galuega; oi  

i le tiga/niniva o le ulu, soona soso i  

luma o le TV poo le laupapa a’oga; e le 

fia auai i taaloga pe galulue ma isi.    

O mea e ao ona silafia  

        Samoa anamua ma ana faafiafiaga  
            ~ i le molimau a Misi Tana, misionare LMS sa galue i Samoa ~ 

    I lalo o le ulutala o FAAFIAFIAGA   

o le a maua ai ia mea e i ai ia siva, 

piiga, fusuaga, ‘ailao ma isi lava mau 

taaloga. O ia mea e tatau ona       

faamatala ma‘oti ma o mea ia o le a 

tatou liliu i ai mo le taimi nei. 

SIVA … O se mea taatele lenei i   

faiga ‘ai e i ai ia faaipoipoga. O nisi  

a latou siva e faia i le aoatea, a e o 

nisi, e osia i le po. E pei lava o siva 

faipo i isi atunuu e aloa‘ia nei poula 

ma le faalialia tele o la‘ei faale-

atunuu … ‘ietoga ma isi lava mea 

faapena. E lavalava tane ia latou 

malo i popese ma pofiafia. Sa na o 

tane e sisiva i nisi fiafia, a e o nisi 

fiafia foi sa na o tama‘ita‘i e sausau-

noa; e seasea lava ona sisiva faatasi 

ia ituaiga e lua. E sisiva i soa ta‘ilua, 

ta‘itolu, pe o le sili atu e faafesaga‘i.  

    Afai e siva le isi aga‘i i matau ona 

siva ai lea o le tasi aga‘i i ama. E i ai 

foi ia taga ma felafoa‘iga o lima e 

a‘oina lelei ma pa‘utonu. E tutusa 

lava ia gaoioiga a le ausiva atoa: a sii 

le lima o le tasi e faapena fo‘i ona sii 

o lima o le ausiva uma. O le siva 

atoa e faatulaga lelei ma ua le soona 

fegaoioia‘i ia tagata sisiva. 

    E avea ia pesega ma le pati o lima 

faatasi ma le ta o le fala ma tali-

palau ma mea e faafeaoina ia faafi-

afiaga faamusika. O le fati o a latou 

lagisolo e seasea ona sili atu i lo le 

lua pe tolu ia ni nota, a e ua taotasi 

lava i leo logo tasi faapea. E 

fefo‘ifo‘ia‘i i ni nai laina se lua pe 

tolu. E naunau i latou i fesuia‘iga i le 

taimi o a latou pese ma musika. 

Latou te amata lemu a e faifaimalie 

ona faatelevave la latou pese i le 

i‘uga o le luasefulu minute; i lea   

taimi e matua laga‘i i latou, o le afu 

ia ua tafelelea, a o laulaufaiva e 

galulue faavave pei o taututuuga a 

solofanua o lo ua taumomole i le 

sesela.  

    O pātē e tusa e tolu ia ituaiga sa 

faaaogaina. 

    O le LALI; pe tusa o le ono i le 

valu ia futu ia le umi ma e vanea i le 

ogatotonu e faatatau i le umi o le   

ogalaau e mana‘omia; e ta le itu lea  

i se ‘auta. A o se tasi ituaiga pate e 

faia i ni pupu ‘ofe pe atoa le fa futu 

ia le uumi, e saisaia i se taga e    

lalaga i se fala o latou pito i lalo. O le 

taga e ta i se ‘auta. O lona tolu o 

pate e ta lea e ni tagata se to‘afa pe 

to‘alima, e tofu ma le ofe e tatala le 

itu i luga a e pupuni le itu i lalo.  

    E ‘umia le ofe faatusa‘o i luga ona 

fetu‘i ai lea i lalo i le eleele po o se maa 

po o se isi mea malo. E le tutusa ia le 

uumi o nei ofe ma o le mea lea e eseese 

ai foi ia leo e luai mai pe a fetu‘ia i 

latou i  lalo. Sa iloa ia le mau tu  

faamataaitu i nei poula: i mea e vaaia, 

i le  gagana faapea foi ma le gaoioiga e 

faaalia i nei fiafiaga. Sa sisiva ma  

faafiafia ai seia oo i le ao; e faia soo  

lava nei mea e i latou. 

FAAALUMA … E faasaei ia faaaluma i 

siva ma isi lava faiga‘ai, a e le gata i 

lea, e faapena foi i fono. A i ai se alii i 

se tasi o nei faatasiga, faauta o le a i ai 

lava ni faaaluma pe to‘alua pe to‘atolu  

i lana ‘aumaga, o i latou ia latou te fai 

mea taufaa’ata i le aofia ona o o latou 

ofu, le savali, po o a latou tausuaga. 

FUSUAGA MA TAUGA LAAU … Sa 

taatele naunau ia mea i aso faailogaina 

ma faiga‘ai; sa avea nei taaloga ma 

faatupu misa tele. Sa latou faaaoga ia 

ulu lapalapa e sui ai le uatogi ia latou 

taugalaau. Sa ulufale atu ia tane 

faapea foi ma fafine ma le naunau o le 

tagata faipele e masani i le maea! 

FAGATUAGA … O se tasi foi lea  

taaloga e faia i aso fiafia. E tofitofi ‘au i 

nisi aso ta‘ito‘afa i le itu; o le ‘au e tele 

a latou tagata e faapa‘u‘u i lalo o le ‘au 

lea e malo. Ona aumai ai lea e le ‘au e 

faia’ina i le ‘au e malo o le faa‘ai o se 

puaa vela ma talo. O nei taaloga uma e 

faia a latou faa‘ai i mea‘ai. 

PIIMAU MA LE TAUTATALA … O se 

tasi lea ituaiga fagatuaga. E fusi e le 

tagata muamua le manava o lona lua, e 

faapea ona faia e ia i lona tolu; ona sau 

ai lea o le isi tagata e taumafai e tatala 

eseese ia latou ia. A mafai e le tagata 

lea ona talai i latou, o ia ua manumalo, 

ma o le a ave ma ia le faa‘ai; a e a le 

mafai ona malo lea o le au fepiita’i. 

O TAGA TI‘A … Sa matua taatele foi 

lea taaloga. E potopoto le tupulaga o se 

tasi ituala po o se tasi nuu ma fili sa 

latou ‘au e fetaui ma le isi ituala po o 

se tasi nuu; e faailoga le tuaoi e oo i ai 

ia tagati‘a. E ta ti‘a faapea: e muamua 

ona velo le laau ma na taia le eleele 

ona mapuga ai lea i luga i le vanimo-

nimo, e lele atu aga’i i le mea sa  

faatatau e avea ma tini. 

    E tata muamua le isi ‘au; ona ‘ausi ai 

lea o la latou matati‘a e le isi ‘au. O le 

matati‘a e pito mamao o le ‘au lea e 

malo.  

    A o veloveloga pito sagatonu sa 

faaaoga ai a‘a niu e faatutu i luga a e 

tau‘ai i ai i lona aano malū ma le 

vaivai. E velo le ‘au muamua ma 

latou faatumu ai le oganiu ia latou 

tao laau ona velo ai lea o le ‘au lona 

lua. E taumafai le ‘au lea e tulei ese 

ia tao o le ‘au muamua. E faitau tao o 

totoe i luga o le oganiu pe a uma ia 

taaloga ta‘itasi ma faaputu ai seia oo 

i le tapulaa; o le ‘au e mua i le 

tapulaa o le ‘au lea e malo. I se tasi 

foi o ia faafiafiaga e tu ai se isi tagata 

ma lana tao a e tavelo i ai ia tao e le 

tasi. E faatatau i le ta poto a le o lo o 

tu, lona saogalemu mai tao o lo o  

velosia ai ia. 

TAU FAGOGOTAGA … Sa malosi 

tele lea mea o le tauva po o ai e tele 

ana i‘a e maua i faiva. O le tautai 

mau i‘a o ia lea na te maua faa‘ai o le 

puaa vela ma talo. 

SEUGA LUPE … O se tasi lenei faiva 

sa masani alii ona ‘au ai. E pa‘ū le 

tailupe i le masina o Iuni. O aso foi ia 

o faiga‘ai tetele; e faaalu uma ia mea 

i tua‘olo a le nuu i saununiga o ia aso; 

ona alusopo ai lea o i latou ma  

tauamoga o taumafa aga‘i i malae o 

seugalupe i le vao. O iina e to ai o 

latou faleoo ma mau ai mo ni aso se 

tele a o aga atu i le taaloga o le 

seugalupe. 

    A uma ona faamamā le fanua ona 

tutū ai lea o alii i o latou tulaga i se 

li‘o tele. E lafi le tagata lava ia i lala o 

laau e latalata ane i ai. Sa i ai se 

upega e faapipii i se ofe umi; sa i ai 

foi se lupe faafagafao e tu i se laau e 

umia e se alii. O lea lupe e fai ma 

faalata i lupe vao. E faalele e le alii 

lana lupe; a e o lo o nonoa i lona vae 

ia se manoa pe tai atoa le tolusefulu 

futu lona umi ma e taofia le pito fua e 

le alii. A oo i le taimi e faalele ai ia 

lupe a alii ona avea lea o le mea atoa 

o se foaga lupe e peiseai na taaina 

mai e le vai po o ni mea‘ai. E le pine a 

e tosina mai i ai lupevao; a o felelei 

mai i latou i lea mea e vave ona 

faafelavei e tautai mata popoto. O le 

e tele ana lupe e seu o ia lea e avea 

ma tautai sili o le aso; e faaoo atu ia 

te ia faamalo a ana uo faatasi ma 

taumafa na saunia. A o ia, na te  

faataumafa ana uo na le matua 

faamanuiaina i taumafa. E tunua nisi 

lupe, a o isi e tufatufa atu i le au seu 

ina ia faafagafao ma a‘o mo le faiva. 

 

E faaauau i le vaiaso fou 

 

Mai le tusi a Siaosi Tana, Samoa 

Anamua.  

1985 Aso Lua. Palota Samoa. 

 Palemia Tofilau Eti.  

 

1973 Toe tofia Fiame 

 Mataafa ma palemia. 

 Fofoga Fetalai 

 Toleafoa Talitimu  

 

1946 Taunuu i laufanua o 

 Iapani vaega’au a Niu 

 Sila e 4000 

 

1927 Faavae le potopotoga 

 iloa mulimuli i le igoa   

 o le Mau 

 

  20 

1970 Goto le vaa la’upasese 

 o le Betty Lou gatai o 

 Apolima. Maliu ai se  

 alii ma se pepe 

 

  21 

2003 TNS. Faailoga Aso o le  

 Va Fealoa’i o Tagatanuu 

 a Niu Sila, uluai taimi  

 

1928 Sui Richardson 

 (Risatisone) 

 e William Nosworthy 

 

Aso fanau: Keven Mealamu 

20 Mati 1979, aulia 36 

  
  

     15—21 Mati 

     
 
  15 

1996 Malo David Tua i le fusi 

 WBC ia John Ruiz, T1 

 

1899 Tu’i Apia e manuao a 

 Amerika ma Peretania 

 

1889 Ono manuao gogoto ina 

 ua oso le afa; na o le 

 Kaliope a Peretania na 

 sao ina ua sola ese  

 

  17                                       

1942 Aloa’ia nofoia o Upolu  

 e le Malini a Amerika  

 

  18 

1997 Faatu e Jimmy Thunder 

 se matati’a, malo tuioti 

 1.3 sekone T1.   

  

  19 

2001 Palota Samoa paea’iga 

 13. Palemia Tuilaepa 

 Sailele Malielegaoi.  

 Fofoga Fetalai 

 Toleafoa Faafisi  

 

1999 Tuua le malo e Tofilau 

 Eti Alesana i lona 74 

“Ne’i meaane ua galo” 

Faamatalaga Ata i luga: Jimmy Thunder, iloa foi i le suafa 

Jimmy Peau; David Tua; Le manuao Amerika, USS Trenton 

na goto ae sao lona auvaa. Na o le 1 na maliu mai le 450.      

   I le taaloga o le faipele o le tu’ioti o le tu’i e lei 

itea pe tauiloina, aemaise i le na te taliina mai 

lona matautia. E te’i a’e le na afaina ua ta le logo 

ua uma le taaloga. E le malamalama pe na  

faapefea ona tupu. E faapena foi i le tulaga o le 

pule a malosiaga faanatura e iai le matagi,  

sunami, mafuie ma lologa. Tatou te le talanoa ma 

nei malosiaga ae faafuasei lava le oo mai ma 

latou faaoo se leaga ia i tatou i soo se taimi, ma 

suia mea uma i lena lava taimi e tau i le iuga.  

   Ina ua sasau le tu’ioti a le afā i le loto mimita 

ma le faamaualuga o malo e tolu, na tu’i lava    

i le mea e malolo ai. O se taofi lea e autasi ai ni 

nusipepa iloga a Europa i lea taimi, i le afā tele 

i Samoa ma le uiga o lona tulai mai. E toatele 

foi Samoa e manatu o se mea faaleagaga lenei  

e foliga sa iai le aao a’oa’i o le Atua.       

   E 10 tausaga mulimuli ane ae toe tu’i le 

taulaga e manuao a Amerika ma Peretania. Na 

faapea o le tu’i e uma ai, ae aumai le faaiuga    

a le laufali e fau le tu’i. O le iuga e leai se itu e    

malo, vaelua tutusa oloa o le taua: Sasa’e ia 

Amerika ma Sisifo ia Siamani.  

   O nisi o tu’ioti lauiloa e maua lea i le taaloga 

e faasino tonu i ai le upu.  Ia Mati i le 1996 na 

taofia ai le fusuaga i le va o David Tua ma John 

Ruiz i le taamilosaga 1 ina ua pa’u i lalo Ruiz 

ma le toe tu i luga. Na o se 20 sekone le umi o le 

fusuaga, ma o se tasi o fusuaga puupuu ma   

faigofie a le alii fusu. I le tausaga e sosoo ai, 

1997, na faatu ai e se isi foi alii fusu Samoa se 

matati’a fou i le taaloga. Na o le 1.3 sekone le 

umi o le fusuaga i le va o Jimmy Thunder ma 

Crawford Grimsley, ina ua molia le tu’ioti ma 

taofia ai le taaloga.    

“O  tu’ioti iloga i le tala faasolo” 

TALI PASO #6 

4.       Tusi uma upu/    

 fuiupu e ta’i 4-8 

 mata’itusi, ma o 

 latou soa i le Igilisi 

 (English). (E faitau 

 ai ma upu ua ta’ua 

 i le 1, 2 & 3)  

         Lelei atoa = 12 upu 

 Lelei tele    =  8 upu  

         Lelei          =   6 upu 

___________________________ 

___________________________ 

___________________________ 

UILI FAU UPU  

Saili tali o fesili o lo’o i lalo. 

Pule oe pe sipela i luma 

(clockwise) po’o tua 

(anticlockwise).                                    

E sa le feosoosofa’i.  

1.  Ta’u mai ni soa se tolu    

 o le lama i le Igilisi:    

 ________________________

 ________________________

 ________________________ 

2.   Saili ni fausaga o le 

 upu mala

 ________________________ 

 ________________________ 

 ________________________ 

3.  Su’e le upu malama ma   

  tusi se faamatalaga:   

 ________________________

 ________________________

 ________________________

Fa’atumu  

pusa numera 

(tama’i  

sikuea) i  

fuainumera  

1 i le 9.   

Ia uma ane le 

galuega ua  

maua atulaina  

ta’itasi  

(tu, fa’alava)           

o iai le 1 i le 9.  

E tofu le  

atulaina ma  

lona  

fa’atulagaga  

e ese mai le isi.   

SUDOKU #07 (TAALOGA I NUMERA)   

4. solo—poem, solo—
towel; soloa’i—succeed 
s.o., soloa i le aufuefue— 
(punishment), oloa—
goods, oloa—teeth, 
agia—be blown 

TALI SUDOKU #6 

a
  

 l 

m a 

 POLE MA PAPA 

FAIGOFIE / FEOLOOLO / FAIGATA                             ©sudokuessentials 

TALI GALUEGA OLA 6 

   Ae le 9?  
E lanumoana 
le isi lago lea  
e filo ai.  
   

 Aua le tuua’ia 
fua le ’au,  
tuua’i le  
faia’oga.   
 
Go the blues!   
  
  

Faalava~Across  

1 League: Feleti ? (5) 

4 forbidden (5)  

7 to tie (3)  

8 hair (polite) (5) 

9 nations quarrel (5) 

10 centre (3) 

11 zone (school) (4) 

12 teacup (5)  

16 me (3) 

18 points (2) 

20 slap (2) 

21 flower worn ear (3) 

22 1st stage coconut (3)  

24 reach (2)  

25 to fold halves (6) 

26 sprit (canoe) (4) 

27 engine (3) 

28 to cause s.th. (5) 

l 

Papa, e 8 
lago  
Ausetalia ia 
ua maua  

  PASO I GAGANA E LUA 

UILI FAU’UPU 6                                   
1.  aiga—family; aiga—
spouse; aiga—relations 
2. olo & ona fausaga: 
feolo, ologa, oloina,  
oloolo, oloa 
3. soloa’iga (nauna). 
Tulaga o le suia ma nofoia 
se nofoalii poo se suafa; 
se tagata poo se vasega e 
tulai mai e suia.  
I le soloa’iga o le gafa o 
Iese e iai Solomona ma 
Iesu.  O ia se tasi i le  
soloa’iga fou.  

Faatumu le paso i upu/igoa Samoa. Fill the 

crossword box with Samoan words /names 

—unless stated otherwise.  

Lalo~Down 

1 Polyfest (photo) (4) 

2 lead dancer (girl) 

3 be appropriate (6)  

4 graceful (dance) (5) 

5 you (plural) (5) 

6 support dancer (5)  

13 dies (bird) (2) 

14 Polyfest (photo) (7)   

15 lead dancer (boy) 

17 net (5)  

19 first place (4) 

23 address for girl (4)  

26 tea (2) 

27 8th letter sound (2)  

  

  
 
 

Su’esu’ega:  O le fea o 

kolisi nei e iai ni mea 

e tu ese mai ai lana  

tagavai (logo) mai isi?  

 Massey High 
 Otahuhu 
 Avondale 
 Mangere 

Su’esu’ega: 
Na o 
Sikotilani e 
leai se fetu 
i lana fu’a, e leai foi se 
lanu mumu e maua ai.  

1 2 3 4 5 6

7

8 9

10

11 12 13 14

15 16 17

18 19 20 21

22 23

24 25

26 27

28 29


